
Jahon ta‟lim tizimidagi raqobatbardosh jarayonlar mohiyati shuni ko‟rsatmoqdaki, biz 

bu kun butunlay yangicha go„yalar hamda muqaddas vazifalar bilan yuksak maqsadlarga 

amaliy jihatdan yondashishimiz kerak. Buning uchun “Biz oliy ta‟lim tizimini yangi sifat 

bosqichiga ko„tarish, oliy o„quv yurtlari tizimini yanada rivojlantirish, sohadagi mavjud 

muammolarni bartaraf etish, pirovardida ilm-fanning yirik o„choqlariga aylantirishga alohida 

e‟tibor qaratamiz”. Zero, ilm-u urfon bellashuvi borasida komillik chaqmog„ini chaqayotgan 

dunyoga tafakkur yog„dusi bilan yuz ochayotgan mustaqil mamlakatimizning global maqsadi 

yuksak andozalarda hur diyorimizda  barcha vatandoshlarimizga ta‟lim-tarbiya berish, eng 

zamonaviy kasb-hunar o„rgatishning huquqiy asoslarini va ta‟lim sohasidagi davlat 

siyosatining asosiy prinsiplarini mantiqli belgilash hamda har kimning bilim olishdan iborat 

qomusiy huquqini oqilona ta‟minlashni xalqaro mezonlarda mazmunan hamda texnologik 

boyitishdir. Jadidchi bobolarimiz uqtirganlaridek, ta‟lim-tarbiya biz uchun jondan aziz 

ne‟matga aylanib bormog„i shartdir. Shunga ko„ra, qomusiy jihatdan, ta‟lim tizimining 

ishlashi va rivojlanishi uchun huquqiy kafolatlar va mexanizmlarni yaratishimiz hamda ta‟lim 

olish jarayonida ta‟lim oluvchilar uchun teng imkoniyatlar yaratish va shaffoflikni 

ta‟minlashimiz, shuningdek, O„zbekiston Respublikasi ta‟lim tizimini xalqaro ta‟lim 

standartlari darajasigacha takomillashtirishimiz, ta‟lim sohasida davlat hokimiyati va davlat 

boshqaruvi organlari hamda mahalliy davlat hokimiyati organlari vakolatlarini belgilash va 

ular o„rtasidagi munosabatlarni tartibga solishimiz, ta‟lim sohasida yuridik va jismoniy 

shaxslarning huquqlari, majburiyatlari va javobgarligini hamda ularning o„zaro 

munosabatlarini huquqiy jihatdan tartibga keltirishimiz shartdir. 

           Ta‟lim O„zbekiston Respublikasi ijtimoiy taraqqiyoti sohasida ustuvor deb tan 

olinishi ta‟lim sohasida davlat siyosatining asosiy prinsiplariga yangicha ruh bag„ishlaydi. 

Bunda har bir vatandoshimizning qomusiy manfaati yanada ravshanroq yuzaga chiqadi: 

ta‟lim va tarbiyaning uyg„unlikda olib borilishi, ta‟lim va tarbiyaning insonparvar, 

demokratik xususiyatga ega ekanligi, ta‟limning uzluksizligi, uzviyligi va izchilligi, 11 yillik 

ta‟limning majburiyligi, ta‟lim tizimining dunyoviy xususiyatga ega ekanligi, davlat ta‟lim 

standartlari va davlat ta‟lim talablari doirasida ta‟lim olishning hamma uchun ochiqligi, 

ta‟lim dasturlarini tanlashga yagona va tabaqalashtirilgan yondashuv, bilimli bo„lishni va 

iste‟dodni rag„batlantirish, insonning butun hayoti davomida ta‟lim olishi, jamiyatda pedagog 

xodimlar ijtimoiy himoyasining kafolatlanganligi, ta‟lim tizimida davlat va jamoat 

boshqaruvini uyg„unlashtirish. Shuningdek, davlatimiz jinsi, irqi, millati, tili, dini, ijtimoiy 

kelib chiqishi, e‟tiqodi, shaxsi, ijtimoiy mavqeidan qat‟iy nazar, har kimga ta‟lim olishda teng 

huquqlarni kafolatlaydi. Bu maqsadlarni amaliy jihatdan ro‟yobga chiqarish uchun ta‟lim 

tizimimizning mazmuni quyidagicha isloh etilmoqda: ta‟lim tashkilotlari maqsadli hamda 

xalqaro talablarga muvofiq  rivojlantirilmoqda. “Yoshlarimizning milliy va umumbashariy 

qadriyatlar ruhida, har tomonlama sog„lom va barkamol bo„lib voyaga yetishi uchun ta‟lim-

tarbiya sohasida ulkan o„zgarishlar amalga oshirilmoqda”. Darhaqiqat, ta‟lim tashkilotlarida 

innovatsion faoliyatni va ta‟lim dasturlarini innovatsion texnologiyalar yordamida amalga 

oshirish qo„llab-quvvatlash kuchaytirilmoqda, shu bilan birga, etakchi klassik oliy ta‟lim 

muassasalari maqomini belgilash va ularni qo„llab-quvvatlash qayta isloh etilmoqda, ishlab 

chiqarishdan ajralgan (kunduzgi) va ajralmagan holda (sirtqi, kechki, masofaviy) ta‟lim 

olishni tashkil etish orttirilmoqda, kadrlar tayyorlash va ta‟limga oid davlat va xalqaro 

dasturlar asosida o„qitish takomillashtirilmoqda, oilada yoki o„zi mustaqil ravishda bilim 

olgan, shuningdek, majburiy umumiy o„rta ta‟limni to„liq olmagan fuqarolarga 

akkreditatsiyadan o„tgan davlat ta‟lim muassasalarida eksternat tartibida attestatsiyadan o„tish 

huquqi berilmoqda, ta‟lim muassasalarida kadrlar tayyorlash bo„yicha davlat buyurtmalarini 

mehnat bozorining talablariga muvofiq shakllantirilmoqda, xorijiy mamlakatlarning 

fuqarolari O„zbekiston Respublikasida xalqaro shartnomalarga va qonun hujjatlariga muvofiq 

ta‟lim olish huquqiga ega bo‟lishiga keng inkoniyatlar yatilmoqda, O„zbekiston 

Respublikasida doimiy yashab turgan fuqaroligi bo„lmagan shaxslar ta‟lim olishda 

O„zbekiston Respublikasi fuqarolari bilan teng huquqlarga ega bo„lishi ta‟minlanmoqda. Bu 

ulkan imkoniyatlar yaqin orada mustaqil fikrlaydigan, bir necha zamonaviy kasblarni puxta 

egallagan yosh avlodni qobil bo„lib ulg‟ayishini yuzaga chiqaradi. Eng muhimi, bu 

yaratilayotgan inkoniyatlardan maqsad yosh avlod fikr kishisi bo„lib ulg„ayishi shartdir. “Fikr 

kishisi hech qachon o„zgalarga ko„r-ko„rona ergashmaydi, munosabat bildirish kerak 

bo„lganda jim turmaydi”. Bizga ana shunday qobiliyatli hamda zehniyatli, jahon maydonida 

turib beradigan kadrlar kerak. Shu yuksalish yo„lida O„zbekiston Respublikasining ta‟lim 

tizimining eng muhim bo‟g‟inlaridan biri bo‟lgan Boshlang„ich ta‟lim davlat ta‟lim 

standartlari, davlat ta‟lim talablari va ta‟lim dasturlarini yoki ulardan birini amalga oshiruvchi 

ta‟lim shakllaridan biridir. Bugungi kunda ta‟lim tizimimizda quyidagi bilim olish turlari 

uyg‟unligi davom etayapti: maktabgacha ta‟lim, umumiy o„rta va o„rta maxsus ta‟lim, kasbiy 

ta‟lim, oliy ta‟lim, oliy ta‟limdan keyingi ta‟lim, kadrlar malakasini oshirish va ularni qayta 

tayyorlash, maktabdan tashqari ta‟lim. Ta‟lim tizimdagi bu uyg‟unlik mazmunan qanchalik 

takomillashb borsa, uning samarasi shunchalik oshib boradi. Boshlang‟ich ta‟lim, ta‟bir jouz 

bo‟lsa, komillik strategiyasining o‟q tomiridir. Zotan, o„quvchilar shu ta‟lim jarayonida chin 

vatanparvarlik tafakkurini onggiga singdiradilar, asosiy fanlarning mohiyatini anglab etadilar. 

Bu esa amaldagi prezidentning: “Farzandlarimizni mustaqil fikrlaydigan, zamonaviy bilim va 

kasb-hunarlarni chuqur egallaydigan, mustakam hayotiy pozitsiyaga ega, chinakam 

vatanparvar insonlar sifatida tarbiyalash biz uchun hamisha dolzarb masala hisoblanadi” 

degan hikmatli mushohadalariga hamohangdir. Ana shu ta‟limiy g„oyalardan kelib chiqqan 

holda, boshlang‟ich ta„lim mazmunini va o„quvchilar ongini bilim, ko‟nikma, malaka, 

kompetensiya kabi umumiy o„rta ta‟limning malaka talablari yog„dusi bilan to„ldirish bosh 

maqsadimizdir. Darhaqiqat, ta‟lim tizimimizni xalqaro o„quv va o„qituv tajribalari o„lchovida 

takomillashtirish va milliy qadriyatlarimiz bilan to„yintirishimiz, yoshlarimizni 

sayyoramizning eng qobil kadrlari safiga qo„shishimiz jahoniy yuksalishimiz garovidir.  

